
С.М.МАКСИМОВ КОМПОЗИТОР ҪУРАЛНӐРАНПА 115 ҪУЛ /1892-1951/ 

МУЗЫКА ЕТКЕРӖН УПРАВҪИ 

Октябрей 30-мӗшӗнче пал-
лӑ чӑваш композиторе, ч ӑ -
ваш музыка культурин тӗпче-
вҫи Степан Максимович Мак
симов ҫуралнӑранпа 115 ҫул 
ҫитрӗ. С.Максимов республи-
кӑра чӑваш музыкине йӗрке-
лекенӗсенчен пӗри пулнӑ. 
Унӑн хӑйне евӗр расна пул-
тарулӑхӗ чӑваш халӑхӗн му
зыка культуринче тивӗҫлӗ вы-
рӑн йышӑнать. 

Степан Максимов 1892 
ҫулхи октябрей 30-мӗшӗнче 
/ ҫ ӗ н ӗ с т и л ь / Ҫӗрпӳ уесӗнчи 
Тӑвай вулӑсӗнчи Енӗш Нӑ-
рваш ялӗнче хресчен ҫемй-
инче ҫуралнӑ. Ялти икӗ клас-
лӑ училищӗрен вӗренсе тух-
нӑ хыҫҫӑн Чӗмпӗрте чӑваш 
шкулӗсем валли учительсем 
хатӗрлекен шкулта пӗлӗве ма-
лалла тӑсать. Ачан ҫут ҫанта-
яӑк панӑ пултарулӑхне, му-
зыкӑри ӑнкарӑвне педагогсем 
асӑрхамасӑр тӑма пултарай-
ман. Пултаруллӑ ҫамрӑка ҫак 
шкулах сӗрме купӑспа выля-
ма тата юрлама вӗрентекене 
илеҫҫӗ. 1914 ҫулта С.Макси
мов экстерн йӗркипе Вырӑс-
сен музыка о б щ е с т в и н Ху-
санти уйрӑмӗ ҫумӗнчи ре
гент класӗсенче вӗренет, юрӑ 
учителе пулса тӑрать. 

Чӗмпёрте ӗҫленё ҫулсен-
че Степан Максимов чӑваш 
фольклор п р о и з в е д е н и й ӗ с е -
не пухма, вӗсене тӗпчеме ты-
тӑнать. 1918 ҫулта вӑл купӑс 
ҫеммипе хорпа юрламалли 
халӑх ю р р и с е н п ӗ р р е м ӗ ш 
пуххине пичетлесе кӑларать. 
1919-1920 ҫулсенче вӑл Вӑта 
Тимерччен ялӗнче / Ч ё м п ӗ р 
у е с ӗ / п у ҫ л а м ӑ ш к л а с с е н е 
вӗрентет, 1921-1924 ҫулсен-
че - чӑваш халӑхне ҫутта кӑ-
ларассипе ӗҫлекен Чӗмпӗр 
шкулӗн п р е п о д а в а т е л ӗ н ч е . 
Ҫ а в в ӑ х ӑ т р а х Ч ӗ м п ӗ р 
кӗпӗрнинчи халӑха вӗрентес 
пай ӗҫне хастар хутшӑнать. 

1925 ҫулта С.Максимов 
Шупашкара куҫать, халӑх ҫутӗҫ 
комиссариатӗнче ӗҫлеме пуҫ-
лать. Тепӗр ҫулнех вӑл Ш у -
пашкарти музыка шкулӗн д и 
ректоре пулать. 1929 ҫулта 
хулара музыкӑпа театр тех
никуме уҫӑлсан, пӗр вӑхӑт-
рах иккӗшӗн з а в е д у ю щ и й ӗ н -
че ӗҫлет. Степан Максимо
вич ертсе пынипе музыка 
шкулӗ хӑй енӗпе наци кад-
рӗсем хатёрлекен центр пулса 
тӑрать. 

1930-1935 ҫулсенче С.Мак
симов Мускаври патшалӑх 
консерваторийӗнче компози-
торсен уйрӑмӗнче вӗренет. 
1933 ҫулта Композиторсен 
союзне кӗрет. Консерватори-
ре вӗреннӑ ҫулсенче чӑваш 
юрӑ искусствин ҫёнӗ жанрӗ-
семпе ӗҫлет, симфони о р 
кестре, камерӑпа музыка ин-
струменчӗсен ансамбле вал
ли увертюрӑпа сюита , фор
т е п ь я н о валли С о н а т и н а , 
вӗрсе каламалли инструмен-
тсен оркестре валли марш 
ҫ ы р а т ь . К о н с е р в а т о р и р е н 
вӗренсе тухнӑ тӗле ҫ ы р н ӑ 
увертюрӑна Чӑваш автономи-
не туса хунӑранпа 15 ҫул 
тултарнине уявланӑ кунсенче 
пӗрремӗш хут пурнӑҫланӑ. 

Пурнӑҫра тӗрлӗ енӗпе вӑй 
хунӑ вӑл. Ӗмӗр тӑршшӗпех 
наукӑпа тӗпчев ӗҫне те туса 
п ы н ӑ , вӗренту ӗҫне те хӑ-
в а р м а н . К о н с е р в а т о р и р е н 
вӗренсе тухсан, Шупашкара 
таврӑнать, музыка техникумӗн 
директорӗнче тата препода-
вателӗнче ӗҫлет, чӑваш шку-
лӗсем валли юрӑ кёнекисем 
ҫырать. 1935 ҫулта Ш у п а ш -
карта вӑл хатӗрленӗ музы-
кӑна вӗренмелли тата ача-
пӑча юррисен учебнике п и -
четленсе тухать. 

Степан Максимович тӑтӑш 
экспедицисене тухса ҫуренӗ, 
чӑваш халӑхӗн юрри-кӗввине 
пухнӑ, вӗсен уйрӑмлӑхӗсене 
тӗпчесе материалсен пуххи-
сем кӑларнӑ. 

1924 ҫултах вӑл хатӗрленӗ 
"Чӑваш ю р р и с е м " пухӑн 1 -
мӗш, 1926 ҫулта 2-мӗш пай-
ӗсем кун ҫути курнӑ. Ку 
сборнике чӑваш шкyлӗcet lчe 
вӗрентме юрӑхлӑ пулнӑшӑн 
ырласа йышӑннӑ. 1927 ҫулта 
В.Воробьевпа тата Ф.Павлов-
па пӗрле вӑл "Ҫӗнӗ юра-
сем" , 1931 ҫулта ҫав автор-
семпех "Ҫӗнӗ сӑрнай" юрӑ 
пуххисем кӑларать. 1932 ҫулта 
унӑн "Тури чӑвашсен ю р р и 
сем" , 1934 ҫулта "Чӑваш ха-
лӑхӗн 146 ю р р и " кӗнекисем 
кун ҫути кураҫҫӗ. Пӗтӗмпе 
вара Степан Максимович 2 
пине яхӑн халӑх юрри ҫырса 
илсе илемлетнӗ. Халӑхра чи 
анлӑ сарӑлнисенчен хорпа юр
ламалли "Алран кайми аки-

сухине" палӑртмалла. Халӑх-
ра "Кӗреке юррине" те, "Ан 
авӑн, шӗшкӗне" те, "Уй вар-
ринче" , "Хура вӑрман у р л ӑ " , 
"Уя тухрӑм, уй куртӑм" тата 
ыттине те юратсах юрлаҫҫӗ. 

Пурнӑҫӗ тикӗс килмен 
Степан Максимовӑн. Айӑпсӑр 
ҫӗртен нуша курнӑ ытти ну-
май ҫын пекех, вӑл Сталин 
репрессийӗнчен хӑтӑлса юлай-
ман. Ӑна "националист" тесе 
айӑплаҫҫӗ те 10 ҫуллӑха ла
гере чиксе хураҫҫӗ. Ҫакӑ унӑн 
сывлӑхне вӑйлӑ х а в ш а т н ӑ . 
С р о к н е т а т с а т а в р ӑ н с а н , 
С.Максимов Чӑваш патшалӑх 
филармонийӗн симфони о р -
к е с т р ӗ н ч е альтист п у л н ӑ . 
Вилнё хыҫҫӑн ӑна 1955 ҫулта 
реабилитациленӗ, Чӑваш АССР 
искусствисен тава тивӗҫлӗ 
ӗҫченӗ ята каялла тавӑрса 
панӑ. 

Степан Максимов ҫӗре 
кӗнӗренпе 50 ҫул ытла иртрӗ 
пулин те, унӑн музыка ис-
к у с с т в и н ч и е т к е р л ӗ х ӗ 
ӗмӗрсене. Килес ӑрусем те 
вӑл пухса илемлетнӗ юрӑсе-
не юратсах юрласса шанас 
килет. 2002 ҫулта М.Кондра
тьев музыковед Шупашкарта 
"Степан Максимов. Вӑхӑт. Пул-
тарулӑх. Калӑпӑшлӑ ҫын" пы-
сӑк тӗпчев ӗҫӗ пичетлесе кӑ-
ларчӗ. Композиторӑн тӑван 
я л ӗ н ч е Ё н ӗ ш Н ӑ р в а ш р а 
С.Максимов ҫуралса ӳснӗ ҫурт 
вырӑнӗнче Асӑну чул-палӑк 
вырнаҫтарнӑ. Шупашкарти му
зыка лицейӗ ун ячӗпе х и -
сепленет. Ш ӗ к ӗ р хуламӑрта 
С.Максимов ячӗллӗ урам та 
пур. Пуян чун-чӗреллӗ, ч ӑ н -
нипех пысӑк пултарулӑхлӑ ҫын 
пулнӑ сирӗн ентеш Унӑн сӑ-
нарӗ яланах тӑван халӑхӑмӑр 
асӗнче упранӗ. 

А . М А К С И М О В А . 
Ч ӑ в а ш Р е с п у б л и к и н халь-

х и и с т о р и й ӗ н п а т ш а л ӑ х а р 
х и в е н е р т с е п ы р а к а н с п е ц и -
а л и с ч ӗ . 

С ӑ н ӳ к е р ч ӗ к р е : С . М . М а к 
с и м о в ; у ш к ӑ н п а / с у л а х а й р а н 
с ы л т ӑ м а л л а / , л а р а ҫ ҫ ӗ - Е.П. 
И н д и к е е в , Ч ӑ в а ш х а л ӑ х 
п о э ч ӗ Петёр Хусанкай , вӑтам 
ш к у л д и р е к т о р е Е.П.Савель
ев / К и в ӗ П у я н к а с с и н ч е н куҫ-
с а к а й н ӑ / , С . М . М а к с и м о в 
М и х а й л о в к ӑ р а / К е м ӗ р о б л . / . 


